
29 Gutte dunji njera doarsskal, duvddel sunji maida nubbe bæle; ja gutte bæska dust valdda, ale gielde sust gavte.

30 Mutto adde juokkači, gutte dust adno; gutte oabmad valdda, ale sust ruoftot gaibed.

31 Ja nuftgo di dattobættet olbmuid digjidi dakkamen, nuft dakkat digis maida sigjidi.

32 Ja jos di rakisvuođast adnebættet sin, guđek din rakisvuođast adnek, mi gitosid lægo dist dast? dastgo suddogasak maida sin rakisvuođast adnek, guđek sin rakisvuođast adnek.

33 Ja jos sigjidi di burid dakkabættet, guđek digjidi burid dakkek, mi gitosid lægo dist dast? dastgo suddogasak maida nuft dakkek.

34 Ja jos di sigjidi luoikkabættet, gæin di doaivvobættet ruoftot oaǯǯot, mi gitosid lægo dist dast? dastgo suddogasak maida suddogasaidi luikkek, vai sigis luoikkasen oǯuši.

35 Mutto adnet vaššalaǯaidædek rakisvuođast, ja dakkat burid, ja luoikkat gæčakættai fast ruoftot, de balkkadek stuores læ, ja dam alemus manak di læppet; dastgo buorre son læ gittomættomi ja bahai vuosstai.

36 De lækket damditti vaimolađes, nuftgo aččadek vaimolađes læ.

37 Ja allet duobme, de æppet di dubmijuvu; allet laǥa rangaštussi duobme, de æppetgo di laǥa rangaštussi dubmijuvu; andagassi addet, de digjidigis andagassi addujuvvu.

38 Addet, de digjidi addujuvvu; šiega, čoakkai bakkijuvvum ja čarvvujuvvum ja valjogas mitto

